
DISA ASPEKTE TE STUDIMIT TE HISTORISE SE
SHQIPTAREVE GJATE LUFTES SE DYTE BOTERORE

Véshtirésité dhe skajshmérité e shqyrtimit

Hulumtimi, studimi, shgyrtimi dhe trajtimi i kohés sé re
dhe mé té re ka gené gjithheré i véshtiré dhe sprové e madhe e
historianéve dhe té tjeréve gé rreken me té kaluarén. VVéshtirésité e
tilla shtohen né kohén e kthesave té médha historike, té cilat
pothuajse u shogéruan pérheré me vlerésime té reja té zhvillimit té
marrédhénieve ekonomike, shoqgérore, politike, arsimore e
kulturore, si dhe té fushave té tjera.Kthesa e tashme historike, veg
té tjerash, ndikoi edhe né rishikimin e sé kaluarés e me kété edhe
né rivlerésime té reja. Mirépo, si né té kaluarén, rishikimi i
vlerave, mbéshtetur né rrethanat mbizotéruese, krahas rrjedhave
normale, mund té béhet edhe me skajshméri té padéshiruara. Kjo
béhet pér shkak té mungesés sé njohurive pér rrjedhat e
gjithémbarshme ekonomike dhe shogérore, por edhe pér géllime
apo interesa té caktuara ditore té individéve dhe gargeve té
ndryshme. Rivlerésimi i njéanshém dhe i skajshém, varésisht nga
pérhapja dhe thellimi i tij, mund té béhet shumé i rrezikshém pér

shqgyrtimin shkencor té sé kaluarés dhe vénien e themeleve té njé
historiografie té re t¢ démshme gjithékombétare, kundruall asaj té
miréfillté dhe me interes kombétar e mé gjeré. Pér kété arsye, njé
dukurie té tillé i duhet preré rrénjét sa mé herét. Njé veprimtari e
tillé duhet béré né ményré té organizuar dhe me argumente
bindése. Pérkundrazi, nése nuk veprohet késhtu nuk mund té
arrinen géllimet e déshiruara dhe démet pér pérparimin e shkencés
dhe té shoqérisé do té ishin t¢ médha. Me géllim té kundérvénies
sé kétyre pérpjekjeve u bé edhe ky punim, me shpresé se do té
pasohet nga té tjeré.

Kahet e démshme té rivlerésimeve

Kahet e démshme té rivlerésimeve pér té kaluarén dhe
shkencén e historisé filluan gé herét. Mé paré ato u pérhapén né
garget e ashtuquajtura shkencore, por edhe té politikés e
mediumeve té dités, né Serbi e pastaj né Jugosllavi né térési. Né té
vérteté, pas ngjarjeve té vitit 1981 né Kosové, garget e tilla gé
luftonin pér ndikimin e tyre nuk lané formé, ményré e mjete pa
pérdorur. Né kété ményré furishém u shkatérruan Kriteret e
trajtimit  objektiv té shkencés sé historisé pas Luftés sé Dyté
Botérore. Qéllimi kryesor i tyre ishte zhvlerésimi i ¢do gjéje nga
historia e kohés s€ re e mé té€ re t&€ Kosovés, pér t’iu kundérvéné
kérkesave té shqiptaréve té shprehura gjaté kétyre ngjarjeve, por
edhe mé voné. Ata shkuan aq larg sa mohuan ekzistencén
shekullore té shgiptaréve né trojet e tyre dhe pérfunduan me
mohimin e ploté té pjesémarrjes sé tyre né Lévizjen
Nacionalclirimtare. Mirépo, garget e tilla serbe nuk u kénagén
vetém me kag. Ato zgjeruan rrafshin e mohimit té Lévizjes
Nacionalclirimtare né Kroaci e vise té tjera té Jugosllavisé, pér té
pérfunduar me mohimin e késaj lévizjeje edhe né veté Serbiné,
duke harruar késhtu se lané anash njé segment mjaft té
réndésishém té pashképutshmérisé sé historisé sé popullit serb. Pér



Disa aspekte té studimit té historisé sé shqgiptaréve gjaté Luftés sé Dyté... 97

ata gé kishin orientime majtiste njé mohim i tillé, madje, ishte
prerje e degés né té cilén géndruan njé kohé té gjaté. Mirépo, pér
njé politiké té dités, kur pér arritjen e géllimeve nuk zgjidhen
mjetet, kjo ishte e natyrshme, apo shprehur figurativisht ata
vepruan mbéshtetur n€ fjalén e urt€ popullore “Pér inat t& s€ resé,
mé vdekté djali”. Si pasojé pér disa shkencétaré t& Serbisé , nése
mund té quhen shkencétaré, si dhe mediume dhe opinionin e
caktuar té indoktrinuar me politiké té dités, djepi i serbéve dhe i
shtetit té tyre u caktua né Kosové, sa né Sanxhak, sa né Knin, sa
né Lluzhicé dhe njé Zot e di se ku do té ndalet. Luhatjet e tilla,
kuptohet, para sé gjithash do té démtojné historiografiné serbe, por
edhe opinionin lexues né térési pér té kaluarén e Kkétij populli.
Duhet kohé e mund g€ njé indoktrinimi té tillé qéllimkeq t’i
ndérpritet hovi e pastaj sérish té vihet né binaré t€ mbaré rrjedha e
hulumtimit, studimit dhe shqyrtimit t€ miréfillté t& sé kaluarés sé
kétij populli.

Ndikimet e kaheve negative né historiografiné serbe e
jugosllave provokuan edhe historiografiné dhe mjetet e tjera té
informimit dhe komunikimit masiv né gjuhén shqipe né Kosové e
gjetiu né Jugosllavi. Késhtu, kohéve té fundit heré pas here, duke
shqyrtuar e pastaj duke shkruar pér ¢éshtje té ndryshme, té shtytur
nga situata tejet e réndé shogérore dhe politike, drejtpérdrejt apo
térthorazi, shkruhet dhe flitet pér té kaluarén toné té hidhur me
eufori, me emocione dhe shpesh edhe pa mbéshtetje. Né kété
frymé veprohet jo rrallé edhe me té né Shqipéri pér periudhén e
Luftés sé Dyté Botérore. Fatkegésisht, edhe aktualisht Kjo
periudhé, nga individé dhe grupe, po shqyrtohet njéanshém. Pra,
ndérsa deri dje e kaluara e shqiptaréve gjaté Luftés sé Dyté
Botérore, u trajtua njéanshém dhe pozitivisht, sot veprohet nga njé
skajshméri tjetér — hulumtohen, studiohen e shqyrtohen vetém ato
ané qé drejtpérdrejt apo térthorazi njollosin pjesémarrésit, kuadrot
udhéhegése té Partisé Komuniste e té ushtrisé Nacionalclirimtare,
si dhe personalitetet e tjera dhe ngjarjet e késaj kohe. Shkurt,

béhen pérpjekje kémbéngulése gé sa mé shumé té njolloset
Lévizja Nacionalclirimtare né pérgjithési né Kosové, né Jugosllavi
dhe né Shqipéri. Njé puné e tillé, vec trajtimit té njéanshém, béhet
me nguti, pa kritere e kritiké, pa dokumentacion té mjaftueshém
proveniencash té ndryshme dhe disa individé, kryesisht kureshtaré
té njohjes sé kaluarés soné, gé zhvlerésojné edhe mé shumé kéto
pérpjekje, ofrojné té tilla materiale gé pas njé kohe mezi do té
shfrytézohen edhe si materiale e kujtime té terrenit. Q€ éshté edhe
mé keq, ndér zédhénésit e veprimtarét e shumté t€ mohimit té
késaj lévizjeje jané bartésit kryesoré té saj.

Né krahun e mohuesve té Lévizjes Nacionalglirimtare
fatkegésisht jané futur edhe disa shkencétaré, qé deri dje
publikonin trajtesa té skajshme pozitive e afirmative pér Lévizjen
Nacionalglirimtare e Pariné Komuniste. Ka edhe té atillé g&¢ mé
paré pér shkage té ndryshme nuk mund té publikonin hulumtimet
e tyre té paverifikuara dhe tash mendojné se ka ardhur koha e tyre
e mund té botojné cdo gjé. Pa dyshim, mé té rrezikshmit jané
bashkékohanikét, pjesétarét dhe ithtarét e organizatave, shogatave,
partive apo lévizjeve té ndryshme té kohés, gé sot pérpigen ta
bindin opinionin se vetém veprimtaria e tyre ishte patriotike,
ndérsa té gjitha té tjerat ishin kundér interesave kombétare e
madje edhe tradhtare. T& tillét, shumé heré kérkojné edhe koka pér
té bérat dhe té pabérat né té kaluarén. Pér fat, té tillét jané té rrallé.

Kundérthéniet kryesore té shqyrtimit

Lufta e Dyté Botérore né Ballkan u zhvillua né rrethana
specifike, prandaj edhe studimi i sé kaluarés né kéto vite duhet
béré mbéshtetur né to. Nése nuk veprohet késhtu véshtiré mund té
ruhet objektiviteti dhe studimi i sé kaluarés nga distanca kohore,
gé éshté mé se e nevojshme pér shgyrtimin e sé kaluarés aq té
ndjeshme e té diskutueshme.

Pushtimi i Jugosllavisé nga forcat nazifashiste mé 1941, gé
ishte kthesé e madhe shogérore e politike. Né shikim té paré pér
shqgiptarét nuk ishte humbje e lirisé kombétare e as humbje e
interesave sociale, ngase ata deri né kété kohé nuk gézonin té
drejtat elementare kombétare. Né anén tjetér, pas késaj kthese té
madhe né Kosové nuk u kegésua as gjendja dhe as pozita
ekonomike e shtresave té gjera popullore. Pérkundrazi, shtresat e
pasura me kohé forcuan pozitat e veta, ndérsa shtresat e mesme
dhe ato té varfra shogérore pas kétyre ndryshimeve as nuk fituan
dhe as nuk humbén gjé. Né vitet e para té pushtimit, bile,
mbizotéronte njé kamje e konsiderueshme, e cila, pa dyshim,
ndikoi shumé né géndrimin e masave ndaj Lévizjes
Nacionalglirimtare, né vecanti dhe ndaj rrjedhave té Luftés sé
Dyté Botérore, né pérgjithési.

Shpresa se ndryshimet e vitit 1941 né suaza ndérkombétare
do té ndikojné né té miré té pozités sé shumicés shqgiptare né
aspektin kombétar nuk ishte e pambéshtetur dhe, pér kété arsye, u
bé njé levé e réndésishme e pércaktimeve té ndryshme té késaj
periudhe té kthesave té médha. Madje, edhe tek anétarét e
simpatizantét e deriatéhershém té Partisé Komuniste té
Jugosllavisé, falé rrethanave té reja dhe gasjeve té ndryshme té
zgjidhjes sé ¢éshtjes kombétare, qysh né luftén e prillit mé 1941 u
bé carje e madhe. Pér rrymat dhe opsionet e asociacioneve té tjera
nacionaliste as qé mund té flitet. Ata zgjidhjen e céshtjes
kombétare, mbéshtetur né té kaluarén e hidhur nuk e lidhnin kurré
me forcat e brendshme, vecanérisht jo me ato sllave dhe sllavo-
komuniste, si¢ i quanin ata gé nga fillimi i luftés. Té rrallé dhe té
vetmuar ishin nacionalistét gé mund té angazhoheshin pér opsione
té tilla. Nacionalistét e té gjitha ngjyrave do té bashképunonin
edhe me dreqgin e zi vetém té shporrnin njéheré e pérgjithmoné
sundimin e padrejté té Jugosllavisé sé Vjetér. Késhtu, kuptohet,
nuk veprohej né viset e tjera té Jugosllavisé dhe té Shqipérisé. Pér
ta pushtimi i kétyre viseve nga forcat nazifashiste ishte para sé

gjithash humbja e lirisé kombétare dhe pér kété arsye duhej béré
cdo gjé gé té liroheshin nga ky pushtim dhe té rifitohej liria
kombétare e té kthehej sovraniteti shtetéror. Sipas tyre, né
rrethanat mbizotéruese né kété kohé, realizimi i géllimeve té
clirimit kombétar duhej béré me forma dhe ményra té ndryshme.
Format dhe ményrat e ndryshme té clirimit kombétar u miratuan
nga té gjithé antifashistét. Mirépo, ishin té shumté edhe ata qé e
quanin veten patrioté dhe gé clirimin kombétar e shihnin dhe e
propagandonin nén sgetullat e Paktit Trepalésh. Né kété ményré
gjaté Luftés sé Dyté Botérore edhe né kété ané, si dhe né Evropé
dhe né mbaré botén, mbizotéruan kryesisht dy rryma pér zgjidhjen
e momentit krucial né té cilat gjendeshin - rryma e pérkrahésve té
Paktit Trepalésh dhe rryma e pérkrahésve té aleatéve, pra
antifashistét dhe ata gé pérkrahnin nazifashistét.

Né rrymén e pérkrahésve té Paktit Trepalésh nuk pati pércarje té
konsiderueshme, ndérsa né até té aleatéve pércarjet ishin té
shumta dhe té médha.

Pérkrahésit e Paktit Trepalésh té shteteve e té vendeve té
vogla, kuptohet, ishin té njé mendimi se nuk duhej luftuar kundér
pushtuesve nazifashisté, sepse kéto fuqgi duhej té fitonin e pas
fitores ato do té rregullonin ¢éshtjet kryesore kontestuese, ndérsa
dalloheshin pak né até se kush duhej marré pushtetin dhe se a
duhej kthyer regjimi i méparshém, pérkatésisht se si duheshin
rregulluar marrédhéniet ekonomiko-shogérore né té ardhmen. Né
kété frymé i kushtohej kujdes i madh té dhénés se kush dhe cila
parti apo shtresé shogérore ka gjasa mé té médha pér marrjen e
pushtetit, duke u mbéshtetur pothuajse pérheré né té dhénat se
kush e kishte pushtetin né doré né kohén e pushtimit. Kuptohet, né
lufté pér marrjen e pushtetit né até kohé kéto forca, té pérkrahura
nga pushtuesit, shfrytézuan edhe forma e ményra té palejueshme,
té cilat ishin né kundérshtim me historiné dhe traditén e popullit
shqiptar, ashtu edhe me normat ndérkombétare e té sé drejtés sé
shtetit. Té rrallé ishin individét, grupet, shogatat e partité

pérkrahése té Paktit Trepalésh, gé nuk vepronin késhtu duke
ofruar zgjidhjet origjinale e tolerante té opsioneve té ndryshme.

Ndér pérkrahésit e aleatéve e pérbashkét ishte lufta e
domosdoshme kundér Paktit Trepalésh. Te té gjithé aleatét
mbizotéronte bindja se para sé gjithash duhej débuar pushtuesi e
pastaj céshtjet kontestuese do té zgjidheshin né ményré
demokratike dhe té shprehjes sé vullnetit té popullit né té gjitha
vendet. Megjithaté, pérkundér késaj bindjeje, gjaté kohés sé Luftés
sé Dyté Botérore, pér rrjedhén e Luftés, por edhe pér zgjidhjen e
céshtjeve me interesa té kundérta u béné njé varg konferencash e
tubimesh ndérkombétare. Njé vecori e tillé mbizotéroi pas hyrjes
sé BRSS né Luftén e Dyté Botérore.

Hyrja e BRSS né lufté ndikoi edhe né rrjedhén dhe
géllimet e Luftés sé Dyté Botérore né Ballkan dhe né Evropé né
térési, falé karakterit dhe géndrimit ndaj késaj lufte té BRSS,
shtetit té paré socialist né boté. Kjo ndikoi edhe né cilésiné e re té
aleancés kundér hitleriane, cilési kjo &, drejtpérdrejt apo
térthorazi, ndikoi edhe né kéto vise. Késhtu, krahas luftés pér
clirim kombétar, filloi té pérhapej lufta pér ¢lirim social, e cila né
kété kohé né disa vende jo vetétm Q& u barazua, por edhe
mbizotéroi. Orientimi i till&, po késhtu, ndikoi mjaft né opsionet e
ndryshme té udhéheqgjes dhe pjesémarrjes né luftén kundér Paktit
Trepalésh. Kjo kishte vecanérisht ndikim té madh né vendet
heterogjene kombétare, si¢ ishte Jugosllavia, si dhe né
marrédhéniet e ndera me céshtje kontestuese territoriale
ndérshtetérore, si¢ ishin ato té Jugosllavisé dhe té Shqipérisé.
Céshtje kontestuese territoriale dhe té pazgjidhura vite me radhé
né mes té Jugosllavisé dhe té Shqipérisé ishin territoret e banuara
me shumicé shqiptare, vecanérisht Kosova. Po késhtu, Kosova né
aspektin kombétar ishte heterogjene e me njé té kaluar historike té
pamohuar, prandaj, krahas opsionit té clirimit kombétar, ishte tejet
I réndésishém dhe me ndikim ai i clirimit social. N& anén tjetér,
pér shkak té pozités gjeostrategjike, té pasurive me Iéndé té paré

dhe té té mirave té tjera me interes té pérgjithshém, né prag dhe né
fillim té Luftés sé Dyté Botérore, Kosova, sikurse edhe veté
Shqipéria e Ballkani né térési, u bé joshése pér pushtuesit e asaj
kohe. Né shtimin e joshjes sé pushtuesve, ndikuan, pa dyshim,
edhe kundérshtité e sé kaluarés sé popujve té Ballkanit, té cilat ata
1 njihnin miré dhe planifikonin t’1 shfrytézonin pér interesat e tyre.
Kéto kundérshti i shfrytézuan mé sé miri fashistét italiané, té cilét
qysh herét, ndérsa vecanérisht né prag té pushtimit té Shqipérisé,
premtuan bashkimin kombétar té shgiptaréve dhe formimin e
Shqipérisé etnike. Po kéto premtime i dhané edhe nazistét
gjermané, pérkundér faktit se ata nuk ishin té informuar sa duhej
pér té kaluarén e shqiptaréve, pér déshirat dhe pér interesat e tyre.
Si fashistét ashtu edhe nazistét propagandén e tyre e mbéshtetnin
né marrédhéniet tradicionalisht té mira dhe ndihmén e ndérsjellé té
popullit shgiptar me até italian, pérkatésisht gjerman, gé nuk mund
té mohohej lehté.

Premtimet nazifashiste ishin tejet térhegése pér shqiptarét,
prandaj duheshin bindje shumé té forta individuale e kolektive qé
té mos pércaktoheshin pér kété déshiré té kahershme té tyre. Pér
kété arsye pérkrahés té ideologjisé nazifashiste kishte nga radhét e
shtresave té ndryshme shqiptare. Kjo ishte e natyrshme sepse deri
né até kohé as me vepra e as me premtime asnjé nga shtetet nuk i
kishte afruar kétij kombi e shteti t€ vogél dhe kétij shteti té
pérvuajtur. Né anén tjetér, shtetet fginje ballkanike gjaté téré
historisé, por edhe né kété kohé, nuk kishin hequr doré nga
pérpjekjet pér pushtimin e territoreve shqiptare dhe pér robérimin
e popullit shgiptar. Ndarjet e territorit dhe pushtimin nga shtetet e
médha e té vogla ballkanike, njé pjesé e popullit shgiptar e
pérjetonin dhe né kété kohé, por ata njékohésisht kishin hetuar
rrezikun dhe mé té madh nga fqinjét, zhdukjen e térésishme té
popullit shqiptar dhe glabérmin e tokave té tyre. Fatkegésisht,
géllimet dhe veprimet e tilla deri né kété kohé, pér interesat e veta

e nén petkun e pansllavizmit, i pérkrahu Rusia, pérkatésisht BRSS
dhe aleatét e saj, g€ né Evropé nuk ishin té pakét.

Né pérhapjen e ideologjisé né Shqipéri ndikoi mjaft edhe gjendja e
véshtiré ekonomike dhe indoktrinimi i njé pjese té inteligjencies, e
cila u shkollua jashté vendit, vecanérisht né Itali. Né rrethanat né
té cilat jetonin shqiptarét né Jugosllavi, Ky indoktrinim depértoi
dhe u pérhap shpejt, késhtu gé njé pjesé e madhe e tyre e
pérkrahén pushtimin nga ltalia fashiste dhe Gjermania naziste.
Pushtimin e kundérshtuan patriotét dhe komunistét, té cilét kété
akt fashist e konsideronin humbje té lirisé kombétare, por edhe té
trasesé sé luftés pér clirim klasor.

Diferencimi i rrymave dhe i ideve pér ¢lirimin kombétar te
shqiptarét, si dhe te popujt e tjeré né Ballkan dhe né Evropé, u
thellua nga gjysma e dyté e vitit 1942. Né kété kohé filluan
luhatjet si dhe humbjet e Paktit Trepalésh, kurse koalicioni
antihitlerian u konsolidua pothuajse térésisht. Kéto rrjedha
ndikuan drejtpérdrejt né zhvillimin e Lévizjes Nacionalclirimtare
né Jugosllavi dhe né Shqipéri, por edhe né Kosové, ndérsa
ndryshimi i tyre cilésor e sasior edhe né thellimin e pércarjes si né
mes té rrymave kryesore, ashtu edhe brenda pérbrenda kétyre
rrymave. Né thellimin e pércarjes mé voné ndikoi mjaft edhe
akreditimi i misioneve aleate dhe ndihma e Anglisé dhe e SHBA-
ve, gé i dhané si forcave antifashiste, ashtu edhe forcave gé
fshehurazi apo haptazi bashképunonin me pushtuesit. Misionet
aleate nga Anglia dhe SHBA u dhané pérkrahje edhe forcave té
pakta nacionaliste, gé nuk pérkrahnin as nazifashistét dhe as
antifashistét. Njé dukuri e tillé shkaktoi hutim té madh te masat e
gjera, vecanérisht sa i pérket pércaktimit ndaj faktorit té jashtém, i
cili né kété kohé ishte tejet i réndésishém. Né anén tjetér, né
rrethanat e zhvillimit té Luftés sé Dyté Botérore pércaktimi ndaj
faktorit té jashtém ndikonte drejtpérdrejt edhe né karakterin e
luftés clirimtare.

Pérkrahja pa rezervé dhe ndihma gé jepnin Anglia dhe
SHBA nénkuptonte edhe té dhénén se veprimtaria luftarake
zhvillohej nén ombrellén e fugive té médha, gé zhvishte ¢do
pérpjekje té luftés sé clirimit klasor. Mirépo, njé pérkrahje dhe njé
ndihmé e tillé mundésonte angazhimin né luftén clirimtare kundér
nazifashistéve té té gjitha shogatave, organizatave dhe shtresave
me géndrime reaksionare dhe pérparimtare, prej atyre mé té
maturave deri tek ato me géndrim mé té skajshém. Njé veprimtari
e tillé e Anglisé dhe e SHBA-ve né shtetet e ndryshme té Evropés
nuk béhej vetém me géllim té masivizimit té luftés kundér Paktit
Trepalésh, por, para sé gjithash, me géllim gé pas Luftés sé Dyté
Botérore né forma dhe né ményra té ndryshme tua imponojé
sistemet e tyre ekonomike, shogérore dhe politike. Mbéshtetur né
kéto géndrime aleatét premtonin pérkrahje edhe né té ardhmen.
Népérmjet misioneve aleate kéto shtete shqiptaréve, si dhe té
tjeréve, u premtonin liri, demokraci e vetévendosje, pa kushtézime
té tjera, vec pjesémarrjes né luftén e koalicionit antihitlerian.
Demokraci té llojit té vet premtonin edhe forcat antifashiste gé,
drejtpérsédrejti apo térthorazi, ishin té lidhura me luftén
antifashiste, né ballé sé cilés ishte BRSS. Edhe kéto forca
pranonin domosdoné e luftés kundér koalicionit hitlerian, por
ideonin né vijim edhe zhvillimin e revolucioneve socialiste.

Synimet e kétij krahi ndikuan né ndryshimet cilésore té
luftés antifashiste dhe né diferencimin e forcave antifashiste té
mbéshtetura né ideologji té caktuara. Thellimi i diferencave dhe
shtimi i kundérthénieve me kété rast u bé ag i madh sa sot véshtiré
mund té béhet dallimi i luftés qytetare me luftén pér clirimin
kombétar, mbéshtetur né kahet e ndryshme té zgjidhjeve té
céshtjeve té kohés. Nuk ishin té rralla rastet qé pér angazhim né
Lévizjen Nacionalclirimtare rol té réndésishém té kishte orientimi
ideor i individit apo grupit. Kéto luhatje dobésuan Frontin e
Pérbashkét Nacionalclirimtar, kurse masat e gjera deri diku i
pércané. Po kjo ndarje ideologjike hetohej edhe te forcat e tjera

antifashiste té pérkrahura nga aleatét, por jo ag sa né Lévizjen
Nacionalclirimtare. Théné shkurt, lufta antifashiste né vendet ku
Kishin drejtimin e rezistencés komunistét, vec ¢lirimit kombétar
kishte edhe karakterin social dhe ndryshimin e sistemit politik
mé pas. Falé rrethanave ekonomike, shogérore dhe politike né disa
vende mbizotéronte lufta pér ndryshime té késaj natyre. Ndér
kéto vende, ishin, pa dyshim, Jugosllavia dhe Shqipéria. Né kété
udhékryq u gjend edhe Kosova.

Zhvillimi paralel i luftés pér clirim kombétar e transformimin
social gjaté Luftés sé Dyté Botérore né shumé vende té Ballkanit
dhe té Evropés, si dhe rrethanat né té cilat zhvillohej ajo, ndikuan
né propagandimin e géllimeve té késaj lufte, por edhe né shumé
marréveshje, tubime e konferenca té vendeve e té rajoneve té téra
ku flitej pér rrjedhén e luftés kundér koalicionit hitlerian, pér
caktimin e sferave té interesit e rregullimin shogéror e politik té
shteteve té ndryshme pas fitores.

Né frymén e rregullimi ekonomik e shogéror dhe té kufijve
etniké té disa shteteve lindi dhe u bé pérpjekje gé té jetésohej edhe
federata, pérkatésisht Konfederata Ballkanike, e cila mbéshtetje
kryesore kishte sistemin socialist e né té cilén do té
bashkéngjiteshin disa shtete té barabarta, né mesin e té ciléve edhe
Jugosllavia e Shqipéria. Konfederata, pérkatésisht Federata
Ballkanike ishte edhe njéri nga opsionet e zgjidhjes sé ¢éshtjes
shqiptare, té cilét gjendeshin né kuadrin e Jugosllavisé e té
Greqisé, por edhe né Shqipéri. Mbéshtetja kryesore e zgjidhjes sé
céshtjes shqiptare, por edhe céshtjeve té popujve té tjeré né
situaté té njéjté, ishte parimi i vetévendosjes dhe shképutjes sé
popujve i cili do té realizohej me luftén e pérbashkét té armatosur
kundér nazifashistéve pushtues dhe bashképunétoréve té tyre dhe
me vendosjen e sistemit té ri shogéror né kéto vende.

Qéndrimet e miratuara né tubimet dhe né konferencat e
shteteve aleate pér zgjidhjen e ¢éshtjeve té ndryshme kontestuese
ndérshtetérore, si dhe ideja dhe veprimtaria e Konfederatés,

pérkatésisht Federatés Ballkanike, bashké me opsionet e saj té
zgjidhjes sé kétyre céshtjeve, por edhe propaganda e Partisé
Komuniste té Jugosllavisé dhe e Partis€é Komuniste Shgiptare,
ishin mbéshtetje kryesore e Konferencés sé Paré té Késhillit
Krahinor Nacionalglirimtar pér Kosové dhe Dukagjin. Mirépo,
pasi shumé garge bartése té Lévizjes Nacionalclirimtare né
Jugosllavi dhe né Kosové veprimtaringé e tyre gé nga fillimi e
niséen me demagogji e makinacione politike, pas fitores, té
pérkrahura edhe nga disa shtete aleate, kéto qéndrime e
pretendime u mohuan. Pavarésisht déshirés dhe interesave
gjithékombétare, shqiptarét mbetén té ndaré, pikérisht ashtu si
propagandonin dhe theksonin né platformat dhe programet e tyre
mjaft kundérshtaré té Lévizjes Nacionalclirimtare.
Mbéshtetjet e vetme té studimit

Hulumtimi, studimi, shqyrtimi dhe trajtimi i skajshém dhe
e njéanshém i sé kaluarés sé ¢do populli nuk éshté objektiv dhe
me vleré té géndrueshme shkencore. Kjo vlen edhe pér té kaluarén
e shqgiptaréve gjaté Luftés sé Dyté Botérore. Shqyrtimi i té
dhénave arkivore té njé provenience, pa materialet e
proveniencave té tjera, domosdo shpie né rezultate té njéanshme.
Kjo dukuri né té kaluarén éshté pérséritur mjaft dhe pothuajse kjo
éshté e meta kryesore e historiografisé sé njémendésisé, hig
trajtimet me ngjyrime dhe té géllimta ideologjike. Késhtu, deri mé
sot shumé studime shkencore pér té kaluarén e shqiptaréve gjaté
Luftés sé Dyté Botérore u trajtuan pothuajse mbéshtetur vetém né
té dhénat arkivore té Lé&vizjes Nacionalclirimtare, si dhe u nxitén
nga qasje ideologjike té kohés.
Né kété ményré shumé nga kéto studime mbetén té njéanshme dhe
sé paku me vlera té pérgjysmuara shkencore. Né kohén e kthesave
té médha e té njé demokratizimi njé dukuri e tillé nuk duhet
pérséritur.

Theksimi dhe publikimi i rezultateve historiografike
mbéshtetur vetém né materialet e proveniencés sé pa hulumtuar

gjithanshém deri mé tash, duke Iéné anash materialet e shumta
arkivore dhe rezultatet e deritashme shkencore rreth Lévizjes
Nacionalglirimtare, paragesin éshté njé njéanshméri dhe njé
skajshméri e re, nga e cila nuk ka dobi askush e mé sé paku
historiografia shqiptare. Veprimi i tillé éshté i palogjikshém dhe,
duke vepruar késhtu, para té interesuarve pér té kaluarén toné
shtrohen njé varg ¢éshtjesh e pyetjesh sa té logjikshme aq edhe té
pambéshtetura né rrethanat e kohés kur ndodhén ngjarjet apo
vepruan asociacionet e ndryshme politike dhe shogérore té kohés.
Né Kkété ményré, mbéshtetur vetém né interesat kombétare,
shumékush e kudo mund té shtrojé njé varg pyetjesh pér ngjarjet
dhe rrjedhat e sé kaluarés sé késaj kohe: Pse Balli Kombétar, qé
bashképunoi me koalicionin antihitlerian, té trajtohet si organizaté
tradhtare, kur dihet se Partia Komuniste Shqiptare bashképunoi
me BRSS, Jugosllaviné dhe koalicionin kundér hitlerian, té cilét
nuk ofronin asgjé mé shumé se té parét né aspektin kombétar? A
thua vetém pse Pakti Trepalésh e humbi luftén? Po té fitonte ai,
cka do té fitohej né aspektin gjithékombétar? Anasjelltas: Pse
Partia Komuniste Shqgiptare né kohén e rénies sé socializmit si
proces botéror té rivlerésohet si tradhtare sepse bashképunoi mé sé
shumti vecanérisht pas luftés me aleatét e Lindjes?! Pyetje té tilla
pér té kaluarén ton€ do té shtroheshin deri n€ ditét e sotshme. S’do
mend pyetjet e tilla jané provokative, por duan edhe pérgjigje té
argumentuara. Sinjalizimet e antifashistéve properéndimoré dhe
té nacionalistéve té ndryshém pér rrezikun nga sllavo-komunizmi,
qé drejtpérdrejt apo térthorazi u mishérua edhe né platformat dhe
programet e tyre, né histori u vértetuan, mirépo askush nuk do té
marré me mend se si do té zgjidhej ¢éshtja kombétare shqiptare
sikur té fitonin forcat e koalicionit hitlerian, ag mé paré kur dihet
se koalicioni hitlerian, sikurse koalicioni antihitlerian, pér géllimet
e veta propagandistike, deri diku u angazhuan pér opsione té
ndryshme té zgjidhjes sé céshtjes kombétare. Mirépo, interesat e
ndryshme té ndérlidhura ndérkombétare pas Luftés sé Dyté

Botérore pérfundimisht pérkrahén apo hodhén poshté edhe kété
céshtje jetike, té drejté, natyrale e té patjetérsueshme té
kolektiviteteve dhe té popujve, disa prej té cilave madje né lufté
kundér koalicionit antihitlerian sakrifikuan shumé si né njeréz,
ashtu edhe né té mira materiale. Ndér té parét, si¢c dihet, jané
shqgiptarét. Shkurt, mund té thuhet se masé e vlerésimit pér té
kaluarén nuk mund té jeté humbja apo fitorja e betejés apo luftés.
Gjithsesi autoré té ndryshém preferojné té shkruajné historiné e
fitimtaréve, por jo objektive, shkencore dhe afatgjate.
Historiografia e miréfillté, objektive dhe shkencore éshté
vetém ajo gé mbéshtetet né fakte e argumente, té shqyrtuara né
rrethana té kohés e me distancé té duhur kohore dhe e trajtuar
shumanshém, pa njéanshméri e skajshméri, pa paragjykime, té
cfarédo llojin gofshin. Né kété ményré do té duhej té studiohej e té
trajtonej edhe e kaluara e shqiptaréve gjaté Luftés sé Dyté
Botérore, por edhe e kaluara e largét e tyre. Vetém pas
hulumtimeve té themelta shkencore do té mund té vlerésohej
veprimtaria e disa personaliteteve, ngjarjeve dhe zhvillimi e kahet
e rrjedhat e historisé sé shqiptaréve gjaté késaj lufte té madhe.
Vetém pas hulumtimeve té tilla do té mund té béheshin konstatime
relative, ngase pér shkencat shogérore e madje edhe pér ato té
natyrés dhe té teknikés nuk ka asgjé absolute, se gabimi kryesor i
Ballit Kombétar, Regjencés, Lidhjes sé Dyté té Prizrenit dhe
organizatave apo partive té tjera té lidhura drejtpérdrejt e
térthorazi me koalicionin hitlerian nuk géndron né zgjidhjen e
rrugéve té tjera pér céshtje kombétare, né karakterin e tyre
reaksionar, apo té ruajtjes dhe té ripértéritjes sé sistemeve té vjetra
shogérore e shtetérore, apo pérkrahjes sé kétij apo atij opsioni, por
né pérkrahjen (nése kjo dokumentohet shkencérisht) e luftés sé
padrejté dhe pushtuese té koalicionit hitlerian. Mirépo, edhe njé
vlerésim i tillé duhet béré me fakte dhe argumente e pa interesa té
dités. Edhe mé me kujdes duhet studiuar, shqyrtuar e trajtuar e
kaluara organizatave dhe e partive té pavarura nacionaliste, gé

gjaté késaj kohe nuk anuan haptazi, por gé patén veprimtari té
ndjeshme.

E kaluara dhe historia nuk éshté preré vetém bardh e zi,
kurse personalitetet e saj nuk mund té jené vetém patrioté dhe
tradhtaré. Si né té kaluarén, ashtu edhe né té tashmen, ka pasur
dhe ka té tradhtuar, t& mashtruar, té painformuar, té pa orientuar,
politikané té lindur e té mésuar, té atillé g& nuk merreshin apo nuk
merren me politiké, por u interesoi apo u intereson ajo. Fundi i
fundit e kaluara e njerézimit pérjetoi edhe revolucione e
kundérrevolucione, edhe progrese e regrese, por edhe evolucione
dhe evolucione té moderuara, mirépo asnjéra nga kéto kategori
shogérore dhe filozofike nuk ishin té pérbotshme dhe nuk do té
thoté fare se té tilla do té mbeten. Shqyrtimet dhe studimet e
organizuara kété e kané vértetuar disa heré né té kaluarén dhe né
ditét e sotshme. Kété e kané vértetuar edhe studimet dhe
hulumtimet e tjera né boté dhe Evropé. Nuk ka arsye gé késhtu té
mos veprojné edhe shkencétarét dhe historianét shqiptaré.

